
Azərbaycan bir il əvvəl XXI əsrin 
müharibəsinin qalibi kimi tarix yazdı

 Prezident İlham Əliyev istər BMT Baş 
Assambleyasının 76-cı sessiyasında, 
istərsə də nüfuzlu “Nasionalnaya oborona” 
jurnalına müsahibəsində detalları kifayət 
qədər geniş şərh etdi. Bir daha məlum 
oldu ki, Azərbaycan öz torpaqlarını işğal-
dan azad etməyə həmişə hazır olub. Bu-
nunla əlaqədar müvafiq əməliyyat planları 
hazırlanıb, yaranan yeni reallıqlar nəzərə 
alınmaqla həmin planlara korrektələr 
edilib. Müharibənin məhz 27 sentyabrda 
başlamasına gəlincə, bu, ilk növbədə, 
Ermənistanın təxribatlarının pik həddə 
çatması və yeni işğal planları ilə bağlıdır. 
Dövlət başçımız, hətta BMT tribunasından 
da Ermənistanın müharibəyə hazırlaşdığı-
na dair xəbərdarlıq edirdi. Yəni, regionda 
mümkün gərginləşmənin məsuliyyəti artıq 
Ermənistanla yanaşı, dünya birliyinin 
də üzərinə düşürdü. Ermənistana qarşı 
hər hansı sanksiya və təzyiq olmadı-
ğından, təbii ki, əks hücum əməliyyatı 
həyata keçirmək  Azərbaycanın suveren 
hüququ idi və bu, baş verdi. Ölkəmizin 
qələbəsi ilə başa çatan 44 günlük Vətən 
müharibəsindən bir il ötdü. 

Müharibənin gedişatına gəlincə, 
“Dəmir yumruq” əməliyyatının xarakteri və 
nəticəsi də göstərdi ki, Azərbaycan xalqı 
və  rəşadətli ordumuz son 30 il ərzində 
öz torpaqlarını azad etməyə hər an hazır 
olub. 44 günlük müharibədə Azərbaycanın 
qələbəsini şərtləndirən səbəblərə 
nəzər salarkən, burada əsas faktor kimi 
Azərbaycanda təkmil siyasi idarəetməni, 
Prezident İlham Əliyevin həyata keçirdiyi 
düşünülmüş, uzaqgörən, prinsipial strate-
giya nəticəsində daxili və xarici siyasətdə 
əldə etdiyimiz uğurları qeyd etməliyik. Eyni 
zamanda, Azərbaycanda güclü iqtisadi 
potensialın formalaşdırılması bizim siyasi 
gücümüzü şərtləndirən əsas amillərdəndir. 

Digər mühüm faktor – güclü və müasir, 
qarşısına qoyulmuş bütün vəzifələri yerinə 
yetirmək qüdrətinə malik silahlı qüvvələrin 
formalaşdırılması idi. Bu faktorlar ayrı-
ayrılıqda vacib olsa da, əsas məsələ, 
təbii ki, hakimiyyətin qısa zamanda, çevik 
şəkildə bütün resursları səfərbər etmək 
və vahid məqsədə istiqamətləndirmək 
bacarığı idi. Cənubi Qafqaz kimi mürəkkəb 
regionda həlli 30 ilə yaxın müddətdə 
uzadılan münaqişənin nizamlanması-
na  nail olmaq, təbii ki, yüksək səviyyəli 
liderlik xüsusiyyətləri, xalqa qələbə əzmi 
aşılamaq bacarığı tələb edirdi. Ali Baş 
Komandan İlham Əliyev dünya miqyasın-
da nüfuzlu siyasətçi kimi qəbul olunmaqla 
yanaşı, sözümüzü imzamıza  çevirən 
mahir strateq olaraq hərbi  əməliyyatlara 
şəxsən rəhbərlik edərək, bütün məsələləri 

nəzarətdə saxladı. Bizim böyük qələbəmizi 
şərtləndirən əsas amillərdən biri də bu idi.

“Dəmir yumruq” əməliyyatının 
mərhələlərinə gəlincə, hər bir mərhələ 
uğurla şərtlənirdi. Müharibənin ilk günü 
düşmənin 30 il ərzində qurduğu müdafiə 
xətti, güclü və müasir istehkamları dar-
madağın edildi. Ermənistan üçün ciddi 
sarsıntı olan Hadrut əməliyyatı və Hadru-
tun, ardınca Cəbrayıl və Füzulinin azad 
edilməsi, Soltanlı və Əmirvarlı yaşayış 
məntəqələrində düşmənin güclü müdafiə 
xətlərinin sıradan çıxarılması, Zəngilana 
yolun açılması və qarşıdan gələn dövrdə 
ordunun irəliləməsi üçün əlverişli şərait 
yaradılması, Qubadlının azad olunma-
sı və Laçın rayonunun cənubuna çıxış, 
Laçın dəhlizinə nəzarətin təmin edilməsini 
xüsusi qeyd etməliyik. Nəhayət, 44 
günlük müharibənin tacı olan tarixi Şuşa 
əməliyyatının da  uğurla başa çatması əsl 
hərbi peşəkarlıq tələb edirdi. Bununla da 
düşmənin son müqaviməti sındırıldı və 
işğalçı ölkə  təslim oldu.

Azərbaycan eyni üstünlüyü informa-
siya cəbhəsində də qazandı. Xatırlatmaq 
lazımdır ki, hələ müharibədən əvvəlki 
dövrdə ali tribunalardan Ermənistanın 
işğalçılıq siyasəti ifşa olunur, Azərbaycan 
həqiqətləri dünya ictimaiyyətinə sistemli 
şəkildə çatdırılırdı. Prezident İlham Əliyev 
Ermənistanın baş naziri ilə debatlarda 
dəqiq, dəmir məntiqlə Azərbaycanın 
mövqeyini çatdırır, müasir diplomatiyanın 
ən bariz nümunəsini təqdim edirdi. Bunun 
müqabilində olduqca zəif, ciddi siyasi 
səhvlərə yol verən Ermənistan baş naziri 
isə iflasa uğrayırdı.

Mühribənin informasiya cəbhəsində 
yaratdığı imkanlar isə daha geniş idi. 
Azərbaycan Prezidenti müharibənin 
yaratdığı imkanlardan məharətlə istifadə 
edərək,  döyüşləri işıqlandırmaqda maraqlı 
olan nüfuzlu media vasitələrinin köməyi 
ilə tarixi həqiqətləri sübutlarla, faktlar 
əsasında dünya ictimaiyyətinə çatdırdı. 
Dövlət başçımızın dünyanın aparıcı media 
orqanlarına 30-a yaxın müsahibəsində əsl 
diplomatiya və natiqlik nümayiş etdirməsi 
Ermənistanın onilliklərlə beynəlxalq 
ictimaiyyəti zəhərləyən təbliğatını  darma-
dağın etdi.

Beləliklə, Azərbaycan XXl əsrin 
müharibəsini aparmaqla və müharibədə 
qalib gəlməklə tarix yazdı. Bu tarixi yazan 
mərd oğul və qızlarımızın xatirəsi daim 
uca tutulur, onların ailə üzvlərinin sosial 
müdafiəsinin gücləndirilməsi istiqamətində 
müvafiq tədbirlər görülür. Dövlət həmişə 
hər  bir qazi və şəhid ailəsinin yanında 
olub və bu gün də belədir. Azərbaycan 

Respublikası ərazilərinin işğaldan azad 
olunması zamanı hərbi əməliyyatlarda 
iştirak edərək şücaət  göstərmiş, vəzifə 
borcunu ləyaqətlə və vicdanla, döyüş 
tapşırıqlarını uğurla yerinə yetirmiş silahlı 
qüvvələrin hərbi qulluqçuları Prezident, 
müzəffər Ali Baş Komandan İlham Əliyevin 
sərəncamları ilə müxtəlif orden və medal-
larla təltif olunmuşlar. 

Dövlət başçımızın tapşırığına uyğun 
olaraq Mərkəzi Bank və Azərbaycan Bank-
lar Assosiasiyası tərəfindən Müdafiə Na-
zirliyinin rəsmi siyahısında olan şəhidlərin 
banklar qarşısında kredit öhdəlikləri 
silinmişdir. Şəhid və qazi ailələrinə dəstək 
göstərilməsində Azərbaycanda milli 
həmrəylik yaşanır və bu məqsədlə bütün 
aidiyyəti dövlət qurumlarının potensialı 
səfərbər olub.

Müharibə dövründə əlini, qolunu itirmiş 
qazilərimiz üçün ən müasir protezlər 
sifariş edilir. Ehtiyacı olan bütün qazilərə, 
şəhid ailələrinə dövlət tərəfindən lazımi 
köməklik göstərilməkdədir. İndiyədək 
9200-ə yaxın şəhid ailəsi, müharibə 
əlili dövlət tərəfindən mənzillərlə təmin 
edilmişdir. Həm Birinci, həm də İkinci 
Qarabağ müharibəsi şəhidlərinin ailələrinə 
Bakıda, Sumqayıtda, Abşeron rayo-
nunda bu ilin sonuna qədər mənzillər 
veriləcəkdir. Əlavə olaraq, müharibə əlillərinə 
7200-ə yaxın minik avtomobili verilmiş-
dir. Azərbaycan Respublikası Prezidenti 
tərəfindən əsas məqsədi şəhid ailələrinin 
və hərbi əməliyyatlar nəticəsində əlilliyi 
müəyyən olunmuş şəxslərin sosial 
müdafiəsi sahəsində dövlət tərəfindən 
həyata keçirilən tədbirlərə əlavə dəstək 
verilməsi istiqamətində vətəndaş cəmiyyəti 
təşəbbüslərinin reallaşdırılması üçün 
müvafiq platformanın yaradılması, bu 
sahədə şəffaflığın, hesabatlılığın və ictimai 
nəzarətin təmin edilməsi olan “YAŞAT” 
Fondu yaradılmışdır. İndiyədək fondda 62 
milyon manatdan çox vəsait toplanmışdır. 
Azərbaycan xalqı şəhidlərimizin intiqamını 
düşməndən döyüş meydanında aldı və 
onların qanı yerdə qalmadı. Azərbaycan 
şəhid ailələrinə göstərilən diqqətə görə 
dünya miqyasında nümunə sayıla bilər.

Azərbaycan bir il əvvəl XXI əsrin 
müharibəsinin qalibi kimi keçirdiyi Zəfər 
paradı ilə  tarix yazdı. Bizə bu qələbəni 
qazandıranlar, ölkəmizin ərazi bütövlüyün 
təmin olunmasında canından, sağlamlığın-
dan keçən qəhrəman oğul və qızlarımız 
həyat durduqca yacayacaqlar.

Könül NURULLAYEVA,  
Milli Məclisin deputatı

Ermənistan üzərindəki tarixi qələbəmiz Azərbaycanın  dünya 
birliyindəki mövqeyini daha da möhkəmləndirdi. İndi siyasi 
əqidəsindən asılı olmayaraq, uşaqdan-böyüyə qədər hamı qalib 
ölkənin vətəndaşı olmasından qürur duyur. Vətən müharibəsi 
Ermənistanın 30 illik işğalçı siyasətinə birdəfəlik son qoydu. Məğlub 
ölkə hələ də özünə gələ bilmir. Onsuz da iqtisadi cəhətdən zəif olan 
Ermənistanda vəziyyət daha da ağırlaşıb. Bu ölkənin özünə gəlməsinə 
neçə illər lazımdır. Siyasi və iqtisadi sahələrdə böhran içərisində  
çapalayan Ermənistanı müharibəni başlamağa vadar edər hansı 
amillər idi?

Prezidentin müraciəti qalib 
xalqın daha parlaq sabahlara 

inamını gücləndirdi 

Prezidentin xalqa müraciətində bir 
daha vurğulandı ki, bir il öncə – sentyabrın 
27-də Ermənistanın Azərbaycana qarşı 
başlanan növbəti hərbi təcavüzünə 
cavab olaraq, Azərbaycan xalqı 
işğal altındakı torpaqların azad 
edilməsi məqsədilə müqəddəs Vətən 
müharibəsinə başlayıb. Rəşadətli 
Azərbaycan Ordusu 44 gün ərzində 
ölkənin ərazi bütövlüyünü, tarixi ədaləti, 
beynəlxalq hüququ bərpa edib. Bütün 
dünya Vətən müharibəsində qəhrəman 
hərbçilərimizin şücaəti, rəşadəti 
hesabına, şəhidlərimizin qanı-canı 
bahasına Azərbaycanın şanlı qələbə 
qazanmasının şahidi olub. Bizlərə 
bu böyük sevinci, tükənməz qüruru 
yaşadan şəhidlərimizin sayəsində 
bu gün Azərbaycan dünyanın güclü 
dövlətləri sırasında qərar tutub. 

Bəli, 27 sentyabr şanlı tarixi bir 
qərarın qəbul edildiyi, monolit xalq-
ordu-rəhbər birliyinin təcəssümü 
olan gündür. İllər, onilliklər, əsrlər 
ötəcək, amma bu günün əhəmiyyəti 
azalmayacaq, təravəti solmayacaq. 
Bu gün Azərbaycan xalqı müzəffər bir 
xalq kimi başını dik tutaraq yaşayır. 
Ərazi bütövlüyümüzü təmin etməyimiz, 
şəhidlərin qanını yerdə qoymamağımız 
bizə əbədi ruh verməkdədir. Biz 
münaqişəni hərbi-siyasi yollarla həll 
etdik, artıq Azərbaycanda “Dağlıq 
Qarabağ” adlı inzibati ərazi mövcud 
deyil və əgər kimsə həmin adlı ölünü 
diriltmək istəyirsə, bunu öz ərazisində 
etsin, özünə aid olan torpaqlarda 
“Dağlıq Qarabağ” adlı qurum yaratsın, 
respublika yaratsın, cəmiyyət yaratsın. 
Ancaq Azərbaycanda yox! Ölkəmizdə 

bu məsələ artıq tarixin arxivinə atılıb. 
Müdrik Prezidentimizin bu barədə 
söylədiyi fikirlər hamımıza qol-qanad 
verir və bizi daha qətiyyətlə irəli aparır.

Beynəlxalq ictimaiyyətin 
Azərbaycanın aşkar uğurlarını və 
qələbəsini etiraf etməyə məcbur 
olması məhz İlham Əliyev siyasətinin 
təntənəsidir. Müharibədən bir il 
keçməsinə baxmayaraq, artıq bütün 
beynəlxalq aləm Azərbaycanın qələbəsi 
ilə razılaşıb və bu faktla hesablaşmağa 
başlayıb. Bu gün regionda, o 
cümlədən Azərbaycan–Ermənistan 
münasibətlərində söz sahibi olan, 
gündəliyi diktə edən tərəf də məhz 
bizik!

Başdan-başa “Polad necə bərkidi” 
məzmununda olan 27 sentyabr tarixli 
müraciətdə bir daha vurğulanıb ki, 
dünyada erməni faşizmini məhv edən 
Azərbaycan xalqına daha heç bir 
zaval yoxdur. Mifik “böyük Ermənistan” 
ideyasını darmadağın edən Azərbaycan 
Ordusudur, Azərbaycan xalqıdır.

Fəxrəddin EYVAZOV,  
YAP Masallı rayon təşkilatının 

aparat rəhbəri

Şəhidlərin ruhuna ehtiramın nümunəsi

Dövlətimizin başçısı 
və birinci xanım, həmçinin 
gənc kursantlar və hərbçilər 
şəhidlərimizin hər birinin 
fotolarından ibarət plakatlarla 
yürüş edərək, xalqın birliyinin 
və  həmrəyliyinin əbədi  və 
sarsılmaz olduğunu, Vətənə 
sevgi, şəhidlərimizə ehtira-
mın sonsuzluğunu bir daha 
nümayiş etdirdilər.  Yürüşdə   
Azərbaycan Respublikası 
Müdafiə Nazirliyinin Heydər 
Əliyev adına Azərbaycan Ali 

Hərbi Məktəbinin və Bakı 
Qarnizonunda yerləşən hərbi 
hissələrin 3000 nəfərdən çox 
kursant və hərbi qulluqçusu 
iştirak edirdi.

Məlum olduğu kimi, 44 
günlük Vətən müharibəsi 
zamanı 2907 nəfər şəhid 
olub, 7 nəfər itkin düşüb, 
Ermənistanın dinc əhaliyə 
qarşı cinayətləri nəticəsində 
həlak olan 94 mülki şəxsə 
şəhid statusu verilib. 
Şəhidlərimizin ailə üzvlərinin 

və qazilərimizin sosial 
müdafiəsinin gücləndirilməsi 
daim dövlətin diqqət 
mərkəzindədir. Müharibə 
dövründə sağlamlığını itirmiş 
qazilərimiz üçün ən müasir 
protezlər sifariş edilir, onların 
xarici ölkələrdə müalicələri 
üçün əlverişli şərait yara-
dılır.  Ehtiyacı olan bütün 
qazilərə, şəhid ailələrinə 
dövlət tərəfindən  daim lazımi 
köməklik göstərilməkdədir. 
İndiyədək 9200-ə yaxın şəhid 

ailəsinin, müharibə əlilinin 
dövlət tərəfindən mənzillərlə 
təmin edilməsi də bunu 
təsdiqləyir. Həm Birinci, həm 
də İkinci Qarabağ müharibəsi 
şəhidlərinin ailələrinə Bakıda, 
Sumqayıtda, Abşeron rayo-
nunda bu ilin sonuna qədər 
növbəti mənzillər veriləcəkdir. 

Sentyabrın 27-də keçirilən 
yürüş bir daha təsdiqlədi ki, 
ərazi bütövlüyümüz uğrunda 
şəhid olan soydaşlarımız 
dərin ehtiramla anılır və  
Vətən müharibəsi zamanı 
Azərbaycan Ordusunun  qa-
zandığı tarixi zəfərin şərəflə 
xatırlanır.  Həmin gün  Prezi-
dent İlham Əliyev tərəfindən  
Vətən müharibəsi Memorial 
Kompleksi və Zəfər Muzeyi-
nin təməlinin qoyulması da 
ərazi bütövlüyümüz uğrunda 
canından keçənlərə ehtira-
mın növbəti nümunəsidir. 

Mehman İSMAYILOV, 
politoloq

Sentyabrın 27-də Azərbaycan Prezidenti, müzəffər Ali Baş 
Komandan İlham Əliyevin Şəhidlərin Anım Günü münasibətilə xalqa 
müraciəti hər birimizin qəlbini tükənməz qürur və inam duyğuları ilə 
döyündürdü. Bir daha tam əmin olduq ki, dövlətimiz tərəfindən Vətən 
müharibəsində iştirak etmiş Azərbaycanın mübariz oğul və qızlarının 
şücaəti yüksək qiymətləndirilir, bütün şəhidlərimizin xatirəsi əziz 
tutulur. Döyüş meydanında qəhrəmancasına vuruşmuş, Azərbaycan 
bayrağını işğaldan azad edilən torpaqlarımızda dalğalandırmış, 
ölkəmizin ərazi bütövlüyü yolunda canlarını fəda etmiş əsgər və 
zabitlərimizə, bütün şəhidlərimizə ehtiram borcumuzdur. Bütün 
ölkə miqyasında 44 günlük zəfər yürüşünün başlanmasının birinci 
ildönümününün və şəhidlərin Anım Gününün layiqincə qeyd edilməsi 
bunun bariz nümunəsidir. 

27 sentyabr Azərbaycanın şanlı 
tarixi kimi daim xatırlanmalıdır 

– Azərbaycan Prezidentinin 27 sent-
yabrı Anım günü kimi əbədiləşdirməsi 
təsadüfi deyil. Həmin gün Azərbaycanın 
tarixində xüsusi bir gündür. Uzun 
illərdən sonra Azərbaycan zorla əlindən 
alınan torpaqları uğrunda ölüm-dirim sa-
vaşına başladı və böyük Zəfər qazana-
raq torpaqlarımıza qarşı qıcanmış məkrli 
dişləri sındırıb tökdü, tarixi ərazilərimizə 
susamış başları əzdi. Ona görə də sent-
yabrın 27-də başlamış və noyabrın 8-də 
Şuşanın alınması ilə başa çatmış savaş 
Azərbaycanın şərəf tarixi kimi daim 
xatırlanmalıdır.

Prezident İlham Əliyev də dünən 
Anım günü ilə bağlı xalqa müracətində 
bu barədə danışaraq bildirdi ki, İkinci 
Qarabağ müharibəsi bizim şanlı tarixi-
mizdir. Bu Qələbə tarixdə əbədi qalacaq. 
Azərbaycan Silahlı Qüvvələri 44 gün 
ərzində düşmən ordusunu məhv etdi: 
“Mən dəfələrlə demişdim ki, Azərbaycan 
xalqı heç vaxt işğalla barışmayacaq…
Biz güc topladıq, bütün gücləri səfərbər 
etdik, ordumuzu gücləndirdik, ölkə 
iqtisadiyyatını gücləndirdik, ölkəmizin 
nüfuzunu qaldırdıq və öz tarixi missiya-
mızı şərəflə yerinə yetirdik. Biz düşməni 
torpaqlarımızdan qovduq və ədaləti, 
beynəlxalq hüququ bərpa etdik. Biz milli 

ləyaqətimizi bərpa etdik”.
Bu gün bir daha 2020-ci ilin 27 sent-

yabrı haqqında düşünərkən  Prezident 
İlham Əliyevin həmin gün xalqa 
müraciətini xatırladım. Dövlət başçısı 
qeyd edirdi ki, son vaxtlar Ermənistanın 
Azərbaycana qarşı hərbi təxribatları 
müntəzəm xarakter alıb. İyul ayında 
Ermənistanın Tovuz istiqamətində 
açdığı artilleriya atəşi nəticəsində 
hərbçilərimiz və bir mülki şəxs həlak 
olub. O vaxt Azərbaycan düşmənə layiq-
li cavabı verib, sarsıdıcı zərbələr endirib. 
Ona qədərsə Ermənistanın hərbi-siyasi 
rəhbərliyi Azərbaycanı “yeni ərazilər uğ-
runda yeni işğal” siyasəti ilə hədələyib. 

Avqust ayında Ermənistan növbəti 
hərbi təxribata əl atıb, Azəbaycana 
diversiya qrupu göndərib. Qru-
pun başçısı ifadə verib ki, bu qrup 
Azərbaycana terror aktları törətmək 
üçün gəlib. Ermənistanın baş na-
ziri Xankəndidə olarkən deyib ki, 
“Qarabağ Ermənistandır və nöqtə”. 
Dəfələrlə bəyan edilib ki, Azərbaycan 
Ermənistanla yox, qondarma “Dağ-
lıq Qarabağ respublikası” ilə danışıq 
aparmalıdır. Qarabağın kriminal xunta 
rejiminin Şuşada qondarma “andiçmə” 
mərasimi keçirməsi, parlamentin qədim 

Azərbaycan şəhəri Şuşaya köçürülməsi 
haqqında qərar qəbul etməsi də növbəti 
təxribatlar olub. Ermənistan işğal edilmiş 
torpaqlarda qanunsuz məskunlaşma 
siyasəti aparıb. 

Ermənistanın sentyabrın 27-də 
törətdiyi növbəti hərbi təxribat da 
cəzasız qalmayıb. Prezident dünənki çı-
xışında deyib: “Biz qan tökərək, şəhidlər 
verərək bu qələbəni əldə etdik. Biz 
düşməni məcbur etdik ki, kapitulyasiya 
aktı imzalasın. Müharibə arxada qaldı, 
Dağlıq Qarabağ münaqişəsi də tarixdə 
qaldı. Dağlıq Qarabağ adlı inzibati ərazi 
Azərbaycan ərazisində mövcud deyil. 
Əgər kimsə Dağlıq Qarabağ adlı ölünü 
diriltmək istəyirsə, onu öz ərazisində 
diriltsin, öz ərazisində Dağlıq Qara-
bağ adlı qurum yaratsın… Bunu mən 
deyirəm, Azərbaycan Prezidenti, Silahlı 
Qüvvələrin Ali Baş Komandanı. Və hər 
kəs bu sözlərlə hesablaşmalıdır və 
hesablaşacaqdır”.

Təbii ki, belə də olacaq. Xalqımız 
isə 27 sentyabrda verdiyi şəhidlərin 
xatirəsini daim ehtiramla anacaq... 

Söhbəti yazdı:  
Paşa ƏMİRCANOV,  

“Xalq qəzeti”

Sentyabrın 27-də Azərbaycanın İkinci Qarabağ müharibəsinə başlamasının 
bir ili tamam oldu. Tarix şahiddir ki, Azərbaycan Qarabağ probleminin sülh yolu 
nizamlanmasının tərəfdarı idi, müharibə olmasını, qan tökülməsini istəmirdi. 
2020-ci il sentyabrın 27-də rəsmi Bakının əks-hücuma başlamasının səbəbi 
Emənistanın yeni-yeni təxribatları oldu. Səbr kasası dolub daşmış Azərbaycan, 
nəhayət, Ermənistanın növbəti təxribatına əks-hücumla cavab verdi və Vətən 
müharibəsini şanlı qələbə ilə başa vurdu. Müharibə başa çatdıqdan son-
ra Azərbaycan Prezidenti noyabrın 8-nin Zəfər günü, sentyabrın 27-nin isə 
şəhidlərimizin xatirəsinə Anım günü kimi qeyd edilməsi haqqında sərəncamlar 
imzaladı. Bu barədə fikirlərini bölüşən tarix elmləri doktoru, professor Nizami 
Süleymanov bildirdi: 

Prezident, Ali Baş Komandan  İlham Əliyev və 
Birinci vitse-prezident Mehriban xanım Əliyevanın 
iştirakı ilə Vətən müharibəsi zamanı Azərbaycanın 
ərazi bütövlüyü uğrunda döyüşlərdə həlak olmuş 
əsgər və zabitlərimizə, qətlə yetirilən mülki 
vətəndaşlara və itkin düşmüz soydaşlarımıza 
ehtiram əlaməti olaraq Bakı şəhərində təşkil 
olunmuş yürüş bir daha təsdiqlədi ki, Vətən 
uğurunda canını qurban verənlər heç zaman 
unudulmurlar. 

Azərbaycanda fəaliyyət göstərən dini konfessiyaların 
rəhbərləri İkinci Fəxri xiyabanı ziyarət ediblər

Sentyabrın 28-də Qafqaz Müsəlmanları 
İdarəsinin (QMİ) sədri şeyxülislam Allahşükür 
Paşazadənin rəhbərliyi ilə müsəlman din xadimləri 
və Azərbaycanda fəaliyyət göstərən pravoslav, 
katolik, yəhudi dini konfessiyalarının rəhbərləri Vətən 
müharibəsi şəhidlərinin Anım Günü ilə əlaqədar İkinci 
Fəxri xiyabanı ziyarət ediblər.

İdarənin mətbuat 
xidmətindən AZƏRTAC-a verilən 
məlumata görə, Azərbaycanın 
Milli Qəhrəmanı general-mayor 
Polad Həşimovun, polkov-
nik İlqar Mirzəyevin, silahlı 
qüvvələrimizin şəhid zabit 
və əsgərlərinin xatirəsi dini 
konfessiya rəhbərləri tərəfindən 
ehtiramla yad edilib. Onların 
şərəfinə “Qurani-Kərim” tilavət 

edilib, ruhlarına dualar oxunub, 
məzarları önünə gül dəstələri 
düzülüb. 

Tədbirdə ölkəmizdə 
fəaliyyət göstərən dini konfes-
siyaların nümayəndələrindən 
Dağ yəhudiləri dini icması-
nın rəhbəri Melih Yevdayev, 
Roma Katolik kilsəsinin 
Azərbaycandakı yepiskopu 
Vladimir Fekete, Bakı və 

Azərbaycan Yeparxiyasının 
nümayəndəsi protoierey Kons-

tantin Pominov və başqaları 
iştirak ediblər.

